
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
罪過謂獻一物，此爲英廟地乎？爲景慕宮地乎？此不過以某年事設爲陷人之坑塹，因作渠輩發身之堦梯，可謂痛哭矣。

到今先王晏駕之後，凶徒等始得志，反以不得害我爲憤。慘禍及我同氣，頒敎文首，載先親以逆魁。余雖不知往牒，而古今天下，寧有先王之母尙在，而以先王之外祖作爲逆魁，頒示八方之時乎？又於辛酉六月啓辭中，以叔弟之“同氣無非逆種”爲言，世變極矣！臣節蔑矣！古人所謂痛哭流涕，猶屬歇後矣。

大抵先親當艱險之時，以若恩遇之鄭重，處地之自別，欲退之心雖夙宵耿耿，而睠戀宗國，又以世孫幼沖，身不得自由，苟且彌縫，不得盡古人之直截，尙朝野如有剛直之人，不諒本心，責以無古大臣凛

